
ŠKOLSKI ODBOR 

 

Broj: 06-49-1-/23 

Datum: 10.5.2023. godine 

 

1. Jasmina Rahmanović, predsjednica, predstavnica Ministarstva 

2. Sanela Sakić, članica, predstavnica radnika škole 

3. Sabaheta Abdo, članica, predstavnica roditelja/staratelja učenika škole 

4. Indira Mujezin, članica, predstavnica Općine Hadžići 

5. Đenana Alispahić, direktorica škole 

6. Sead Fatić, sekretar škole 

7. Esed Čočić, sindikalni povjerenik Samostalnog sindikata osnovnog obrazovanja i odgoja FBiH - Kantonalni 

odbor Kantona Sarajevo 

 Na osnovu člana 16. stav (4) Pravilnika o izboru, nadležnostima i načinu rada školskih odbora osnovnih škola 

Kantona Sarajevo („Službene novine Kantona Sarajevo“ broj: 35/17) i člana 6. Poslovnika o radu JU Osnovna škola 

„Hadžići“ Hadžići broj: 06-49-1-288-1/22 od 2.3.2022. godine, predsjednica Školskog odbora JU Osnovna 

škola“Hadžići“ Hadžići  

 

 

S A Z I V A 

 

 

15. sjednicu Školskog odbora koja će se održati telefonskim putem, u petak, 12.5.2023. godine sa početkom u 

19:00 sati. Za sjednicu je predložen sljedeći 

 

 

D N E V N I   R E D  

 

  

1. Razmatranje i usvajanje zapisnika sa 14. sjednice Školskog odbora održane 20.4.2023. godine,  

2. Prijedlog posebnog akata (odluke) o vrstama vlastitih javnih prihoda JU Osnovna škola „Hadžići“ Hadžići i 

3. Tekuća pitanja. 

 

 

                      PREDSJEDNICA ŠKOLSKOG ODBORA 

 

                   Jasmina Rahmanović, dipl. oec. 

 

Bosna i Hercegovina 
Federacija Bosne i Hercegovine 
KANTON SARAJEVO 
Općina Hadžići 

JAVNA USTANOVA 
OSNOVNA ŠKOLA "HADŽIĆI" 

 

 

Босна и Херцеговина 
Федерација Босне и Херцеговине 

КАНТОН САРАЈЕВО 
Опћина Хаџићи 

Na osnovu člana 94. Zakona o osnovnom odgoju i obrazovanju Kantona Sarajevo („Službene novine Kantona Sarajevo” 

broj: 23/17, 33/17 i 30/19, 34/20 i 33/21) i člana 86. Pravila JU Osnovna škola „Hadžići“ Hadžići, člana 9., a u vezi s 

članom 4. Pravilnika o vrstama vlastitih javnih prihoda u Federaciji Bosne i Hercegovine („Službene novine Federacije 

BiH“ broj: 104/22), Akta Ministarstva finansija Kantona Sarajevo broj: 08-03-11-111134/23 od 13.4.2023. godine i 

Smjernica Ministarstva za odgoj i obrazovanje Kantona Sarajevo u vezi donošenja akta o vlastitim javnim prihodima 

broj: 11-07/01-11-1134-1/23 od 25.4.2023. godine i broj: 11-07/01-11-1134-2/23 od 11.5.2023. godine, Školski odbor 

JU Osnovna škola „Hadžići“ Hadžići, na 15. sjednici sjednici, održanoj 12.5.2023. godine, jednoglasno donosi 

 

 

O D L U K U 

 

O VRSTAMA VLASTITIH  JAVNIH PRIHODA 

JAVNE USTANOVE OSNOVNA ŠKOLA „HADŽIĆI“ HADŽIĆI 

 

 

Član 1. 

(Predmet Odluke) 

 

Ovom Odlukom, u skladu s Pravilnikom o vrstama vlastitih javnih prihoda u Federaciji Bosne i Hercegovine („Službene 

novine Federacije BiH“ broj: 104/22), Akta Ministarstva finansija Kantona Sarajevo broj: 08-03-11-111134/23 od 

13.4.2023. godine i Smjernica Ministarstva za odgoj i obrazovanje Kantona Sarajevo u vezi donošenja akta o vlastitim 

javnim prihodima broj: 11-07/01-11-1134-1/23 od 25.4.2023. godine i broj: 11-07/01-11-1134-2/23 od 11.5.2023. 

godine taksativno se propisuju vrsta vlastitih javnih prihoda, pravni osnov ostvarivanja te namjena i način trošenja 

vlastitih javnih prihoda u JU Osnovna škola „Hadžići“ Hadžići (u daljem tekstu: Škola). 

 

Član 2. 

(Kriterij za ostvarivanje vlastitih javnih prihoda) 

 

(1) Kriteriji za ostvarivanje vlastitih javnih prihoda Škole su da: 

a) prihod ne spada u kategoriju poreza, doprinosa, taksi, naknada i kazni; 

b) prihod nije kao javni prihod propisan posebnom odredbom u zakonu; 

c) prihod se ostvaruje obavljanjem aktivnosti na tržištu i u tržišnim uslovima, za aktivnosti koje mogu obavljati 

i drugi pravni subjekti na tržištu, odnosno ne postoji zakonska isključivost da aktivnost vrši samo određen 

pravni subjekt.   

(2) Navedeni kriteriji za utvrđivanje vlastitih javnih prihoda Škole primjenjuju se na kumulativnoj osnovi. 

 

Član 3. 

(Uplata javnih prihoda) 

 

Uplata vlastitih javnih prihoda vrši se u skladu sa članom 8. Pravilnika o vrstama vlastitih javnih prihoda u Federaciji 

Bosne i Hercegovine („Službene novine Federacije BiH", broj 104/22). 

 

Član 4. 

(Pravni osnov ostvarivanja vlastitih javnih prihoda) 

Pravni osnov za ostvarivanje vlastitih javnih prohoda Škole je: 

a) Zakon o osnovnom odgoju i obrazovanju, 

b) Zakon o obrazovanju odraslih, 

c) Pedagoški standardi i opći normativi za osnovni odgoj i obrazovanje i normativi radnog prostora, opreme, 

nastavnih sredstava i učila po predmetima za osnovnu školu. 

 

Član 5. 

(Vrste vlastitih javnih prihoda) 

 

Škola stiču vlastite prihode po osnovu: 

a) realizacije akreditiranih programa obrazovanja odraslih, 

b) realizacije obrazovanja vanrednih kandidata/učenika, 

c) pružanja usluga učenicima za produženi/cjelodnevni boravak, 

d) izdavanje prijepisa dokumenata, 

e) uplata od usluga radne okupacije lica starijih od 16 godina, 

f) izdavanja opreme i prostora u zakup, 

g) uplata za realizaciju posebnih programa (IB program, International Cambridge School i sl.), 

h) prodaje otpadnog materijala, 

i) prodaje proizvoda i usluga koje izrađuju učenici u toku praktične nastave, 

j) catering-a, 

k) reklamno-propagandnih usluga, 

l) realizacije pedagoško-metodičke prakse studenata (hospitovanje), 

m) ustupanja tenderske dokumentacije u postupku javnih nabavki i 

n) kopiranja i uvezivanja pisanog materijala. 

 

Član 6. 

(Naknada za realizaciju usluga) 

 

(1) Naknada za realizaciju usluga utvrđuje se kako slijedi: 

a) Realizacija akreditiranih programa obrazovanja odraslih 

1) Visina naknada utvrđuje se aktom o utvrđivanju cijene troškova programa obrazovanja odraslih za svaki 

program zasebno, koji u skladu sa članom 62. Zakona o obrazovanju odraslih („Službene novine Kantona 

Sarajevo", br. 40/15 i 40/20) donosi Škola, uz prethodnu saglasnost Ministarstva za odgoj i obrazovanje 

Kantona Sarajevo. 

2) Sticanje osnovnog obrazovanja odraslih 

upisnina za školsku godinu.........................................................................................................55,00 KM 

svi ispiti jednog razreda.............................................................................................................165,00 KM 

b) Produženi/cjelodnevni boravak za grupe učenika (naknada po učeniku): 

1) od 14 do 19 učenika...............................................................................................................240,00 KM 

2) od 20 do 25 učenika...............................................................................................................222,00 KM 

3) 26 učenika..............................................................................................................................204,00 KM 

c) Izdavanje prijepisa dokumenata, 

1) izdavanje izvoda iz nastavnog plana i programa....................................................................66,00 KM 

d) Uplata od usluga radne okupacije lica starijih od 16 godina: 

1) visinu naknade za realizaciju posebnih i specijaliziranih programa, koje realizira Škola utvrđuje Školski 

odbor, uz prethodnu saglasnost Ministarstva za odgoj i obrazovanje Kantona Sarajevo. 

e) Izdavanja opreme i prostora u zakup: 

1) izdavanje opreme i prostora u zakup, kao i visinu naknade za zakupninu utvrđuje Školski odbor u skladu 

sa zakonom i podzakonskim aktima kojima se regulira izdavanje poslovnih zgrada i prostorija. 

f) Visina naknada za realizaciju ostalih usluga: 

1) visinu naknada za ostale usluge koje realizira Škola navedenih u tačkama. g), h), i), j), k), 1), m) i n), a 

koje nisu naprijed navedene utvrđuje Školski odbor. 

 

Član 7. 

(Raspodjela vlastitih javnih prihoda) 

 

(1) Ostvareni vlastiti javni prihod u cijelosti se raspoređuje Školi. 

(2) Način raspodjele vlastitih javnih prihoda: 

a) Prihodi koje Škola ostvari po osnovu realizacije akreditiranih programa obrazovanja odraslih raspoređuju 

se za pokriće troškova realizacije programa obrazovanja odraslih, u skladu s odlukom Školskog odbora, a 

po osnovu realizacije obrazovanja vanrednih kandidata/učenika raspoređuju se na sljedeći način: 

1) 60 % za naknadu radnicima koji su sudjelovali u realizaciji poslova;  

2) 20% za izdatke za materijal, sitan inventar i usluge i tekuće transfere i  

3) 20% za nabavku stalnih sredstava. 

b) Prihodi koje Škola ostvari po osnovu izdavanja prijepisa dokumenta, raspoređuju se na sljedeći način: 

1) 40% za materijalne troškove, tekuće održavanje i nabavku opreme; 

2) 30% za naknadu radnicima koji su sudjelovali u realizaciji poslova i 

3) 30% za stručno usavršavanje, sportske i kulturne aktivnosti, takmičenja, nagrade učenicima i ostale 

namjene. 

c) Prihodi koje Škola ostvari po osnovu reklamno-propagandnih usluga, izdavanja opreme i prostora u zakup, 

ustupanja tenderske dokumentacije, kopiranja i uvezivanja pisanog materijala raspoređuju se na sljedeći 

način: 

1) 70% za materijalne troškove, tekuće održavanje i nabavku opreme i 

2) 30% za stručno usavršavanje, sportske i kulturne aktivnosti, takmičenja, nagrade učenicima, ekskurzije 

i ostale namjene 

d) Prihodi koje Škola ostvari po osnovu prodaje otpadnog materijala, prodaje proizvoda i usluga koje izrađuju 

učenici u toku praktične nastave, catering-a raspoređuju se na sljedeći način: 

1) 20% za materijalne troškove, tekuće održavanje i nabavku opreme i 

2) 80% za stručno usavršavanje, sportske i kulturne aktivnosti, takmičenja, nagrade učenicima, ekskurzije 

i ostale namjene. 

(3) Prihodi iz stava (2), tačka a), alineja 1) ovog člana, raspoređuju između radnika škole na sljedeći način:  

a) Nastavnici razredne i predmetne nastave koji su sudjelovali u realizaciji poslova (pipremna i 

instruktivna nastava) - 60%,  

b) Stručni saradnci (pedagog, psiholog, socijalni radnik, bibliotekar, samostalni referent za plan i analizu, 

sekretar škole), EMIS odgovorna osoba, administrativni radnik – 30% 

c) Direktor škole i pomoćnik direktora škole - 10% 

(4) Prihodi iz stava (2), tačka b), alineja 2) ovog člana, raspoređuju između radnika škole na sljedeći način:  

a) Sekretar škole (kao izvršiocu poslova koji priprema dokument/izvod) – 50% 

b) Direktor škole (kao izvršiocu poslova koji provjerava, sravnjava i ovjerava dokument/izvod) – 50% 

(5) Procenti se odnose na ukupna sredstva ostvarena po svakom osnovu, a u okviru ovih sredstava raspodjela se 

odnosi na naknade u neto iznosu i pripadajuće poreze doprinose (bruto iznos). 

 

Član 8. 

(Praćenje naplate i raspoređivanje vlastitih javnih prihoda) 

 

(1) Škola je dužna da redovno prati, putem izvještaja koje dobiva od Ministarstva finansija, dospjelost i naplatu 

vlastitih javnih prihoda. 

(2) Škola je odgovorna za potpuno i pravovremeno uplaćivanje vlastitih javnih prihoda na depozitni račun. 

(3) Škola je dužna da ostvarene i naplaćene vlastite javne prihode rasporedi na rashode u finansijskim mjesečnim 

planovima izvršavanja Budžeta. 

(4) Vlastiti javni prihodi moraju se utrošiti do kraja budžetske godine, a neutrošeni dio vlastitih javnih prihoda 

postaje javni prihod Budžeta naredne godine. 

 

Član 9. 

(Izvještaj o utrošku) 

 

Škola, najmanje jedanput u šest mjeseci, Ministarstvu za odgoj i obrazovanje Kantona Sarajevo dostavlja izvještaj o 

ostvarivanju i utrošku vlastitih javnih prihoda. 

 

Član 10. 

(Stupanje na snagu) 

 

(1) Ova Odluka, putem Ministarstva za odgoj i obrazovanje Kantona Sarajevo, dostavit će se Vladi Kantona 

Sarajevo, radi dobivanja saglasnosti na istu. 

(2) Ova Odluka stupa na snagu danom davanja saglasnosti Vlade Kantona Sarajevo na istu. 

(3) Stupanjem na snagu ove Odluke prestaje da važi Pravilnik o kriterijima za sticanje i raspodjelu vlastitih prihoda 

JU Osnovna  škola „Hadžići“ Hadžići broj: 339-1/2018 od 20.04.2018. godine. 

 

                                                                               

Hadžići, 12.5.2023. godine 

Djelovodni broj: 06-49-1-379/23 

 

 

                    PREDSJEDNICA ŠKOLSKOG ODBORA 

 

                               Jasmina Rahmanović, dipl. oec 

                                                 

Dostaviti: 

 

1. Vlada Kantona Sarajevo  

(putem Ministarstva za odgoj i obrazovanja Kantona Sarajevo) 

2. a/a                                                                                                                                       

 


